
tegast

Op 'e barrikade foar
passende nammen

p 20 maaie 2010
stjoerde it d.s.-kolleez-
je syn ‘Evaluaasje
notysje Streektalen’ ta
oan provinsjale steaten. Neffens
dy evaluaasje ‘geeft het Bildt
aan, weinig actief beleid te voe-
ren met betrekking tot de Bildt-
se taal’. En koartby, yn augustus,
kaam Gnder de Biltsktalige nam-
me ‘In 't spier foor 't Bildts aige-
ne’ de folslein Hollansktalige
Kadernota cultuur 2014-2018 ut.

Yn de riedsgearkomste fan 17
oktober stie de Hollansktalige
‘Fusie noordwest Fryslan’ op e
wurklist. Yn de tekst wie it oars
tsien kear fan Noordwest Fryslan
en ek in kear fan Westergo, de
Hollansktalige, tydlike wur-
knamme dy’t b. en w. foar de
nije mega-gemeente Utstelden. It
kolleezje like der finaal mei oan
te wézen. De rie woe hiel oars.
Nei in koart tuskenskoft wie de
riedseale ‘ienriedich’: Noordwest
Friesland (de PvdA-wurdfierder),
Noordwest Fryslan (syn CDA-
kollega), Noardwest-Fryslan!
(immen op ’e tribune). De ut-
komst wie Noordwest-Fryslan.
(LC 18 oktober)

Mar:

1. Noordwest-Fryslan soe min
ofte mear by Zuidwest-Fryslan
passe, mar it is no ienris fan
Sudwest-Fryslan.

2. Noordwest-Fryslan is in
trijetalige namme: Noord (Hol-
lansk), west (Biltsk) en Fryslan
(Frysk).

3. Noardwest-Fryslan soe
nimer twa wéze yn in rige Sud-
west-, Noardwest-, Noardeast- en
Sudeast-Fryslan, mei Midden-
Fryslan tusken de fjouwer yn.

Fiif nammen der’t gjin rook

noch smaak oan is, fiif nammen
stinder in sprankje fantasije. Se
soene likegoed niimere wurde
kinne as de acht Ljouwerter
Vegelindwersstrjitten: earste
gemeente, twadde gemeente ...
fyfte gemeente.

Sa’t de eardere gemeente
Winzeradiel ieuwen lyn nei it
doarp Wiins neamd wie, sa’t
Littenzeradiel yn 1980 syn nam-
me fan Easter- en Westerlittens
krige hat en sa’t Jan Schotanus
fan Easterwierrum de sudwest-
hoekster gemeente Warnzeradiel
nei it doarp Warns neamd haw-
we wollen hie, sa hie Peinzera-
diel - Peins, in doarp yn Frjen-
tsjerteradiel - de wurknamme
fan de mega-gemeente yn de
noardwesthoeke wurde kinnen.

Yn it gefal fan Gaasterlan-
Sleat, Lemsterlan en Skarsterlan
hawwe bestjoerders doelberet in
Hollansktalige wurknamme foar
har nije fuzjegemeente utsocht,
Friese Meren. En yn de noard-
westhoeke halde bestjoerders
fan Frjentsjer, Menaam en St.-
Anne it by mearheid fan stim-
men doelberet op de Hollanskta-
lige wurknamme Westergo foar
us takomstige gemeente. Yn
beide besteande - en meiertiid
faaks oare - gefallen wurde sa-
dwaande Friezinne en Fries
twongen om op ’e barrikade
eigentalige, by folk en lan pas-
sende, gemeentenammen te
bedvesearjen.

Dtbel wurk sadwaande. Fan
wat minder nocht oan innocht
en wat mear ferdraachsumens
oan hollansksinnige kant soe de
maatskippij net minder wurde.

